
өңір

Сөз ұстаған бабалар аманатын қаншама 
буын арқалап, қазақ тілі мен әдебиетінің 
інжулерін бүгінгі күнге жеткізіп, ұрпақ са-
насына сіңіріп келеді. Оны  қадір тұтып, 
қазақтың тілі мен әдебиетін ұрпаққа ұлық-
таған жандардың арасында ардагер ұстаз 
Орынғали Әйіпұлы да бар. 

«Ұстаз болу – жүректің батырлығы» демек- 
ші, ұстаздық мамандық – тек білім беру- 
мен шектелмейтін, болашақ ұрпақтың бо-
йына адамгершілік, парасаттылық пен бі- 
лім нәрімен сусындататын қастерлі әрі жа-
уапты жұмыс. 

Тамыры терең тағылым

1 Қазан – самайла-
рын қырау шалып, 
жүздерін әжім бас-
қан данагөй қария-
лар мен ақ жаулық-
ты әжелер мерекесі. 
Бұл күн – қалыптас-
қан дәстүр бойынша 

көңілі кең, жүрегі мейірімге толы ұлт дәстүрі 
мен мәдениеттің бастауы саналатын қа- 
рияларды құрметтеу, аға буынның еңбегін 
кейінгі ұрпаққа үлгі ету мерекесі.

Жүрек кілтін тапқан жан

Еңбегімен  
елге  сыйлы аналар

Сөз өнерінде 
қалған 
жарқын із

Тыныш дәліз. Әр сыныпта сабақ жүріп 
жатыр. Сол тыныштықтан оқушылардың 
жарқын дауысы естіледі. Бұл  бос отырып 
шулау емес, мұғаліммен бірлескен биоло-
гиялық тәжірибеге ерекше қызығушылық-
тан шығып жатқан сабақ кезіндегі шу еді. 

Бала бапкері Ботакөз

Ана – отбасының ұйыт-
қысы ғана емес, ел өмірі-
не елеулі үлес қоса алатын  
алып күш. Бала тәрбиесі мен 
отбасы қамын қатар алып, 
қоғамдық өмірге де белсе-
не араласқан нәзік жандар 
аз емес. Жуырда аудандық 
орталықтандырылған кітап-
ханада маңдай термен елге 
қызмет еткен ғибратты ғұмыр 
иелерін ұлықтау мақсатын-
да «Еңбегімен елге сыйлы 
аналар» атты кездесу кеші 
өтті. Әуелі жиын қонақта-
ры таныстырылды. Олардың 
қатарында әсем әнімен та-
лай жанның жүрегін тербеп, 
мәдениет саласында қажыр-
лы еңбек еткен Жұмағаным 
Молдашқызы, «Ардагер» ме- 
далінің иегері, 40 жылдан 
астам уақыт тіс дәрігері бол-
ған Светлана Мержаққызы, 
шәкірт жүрегінен жол тауып, 
білімнің алғашқы баспалда-
ғына жетелеген аяулы ұстаз, 
алты баланың анасы Құралай 
Сабырқызы мен ұзақ жыл 
бойы ұстаздық еткен Нұрсұлу  
Галимуллина бар. Түрлі сала 
мен төрт тағдырды тоғыс-
тырған кездесу де алғы сөз 
«Асыл ана» қоғамдық бір-
лестігінің төрайымы Рая  
Қайратқызына ұсынылды. 
Әрі қарай, ауданымыздың 
даму жолында өз үлесін 

қосқан еңбек ардагерлеріне 
сауалдар қойылды. Ақ жау-
лығы басынан түспеген аяу-
лы жандар өткені мен бүгінін 
сөз қылды. Сондай-ақ  маман-
дық таңдау мен еңбек жолы, 
отбасылық өмірі жайлы баян-
дап, өмірдегі есте қаларлық 
оқиғаларынан сыр шертті.   
Кеште бой көрсеткен жастар 
жағы да үлкендердің әр сөзін 
ұйып тыңдады. Бірі сахна-
да өнер көрсеткен өнерпаз 
болса, енді бірі талай жан-
ның дертіне шипа, көңіліне 
медет бола білген медицина 

маманы. Ұрпаққа жол көрсет-
кен ұстаздар да ортадан та-
былды. Кеш соңында Ақерке  
Ғабдуллина «Анаңды сүйсең, 
менше сүй» әнін шырқап, жас 
буын аналар қауымына гүл 
шоқтарын тарту етіп, ел үшін 
еңбек еткен нәзік жандарға 
аудандық ардагерлер ке-
ңесінің төрағасы Қайырғали 
Жаимовтың атынан алғыс-
хат табысталды. Иә, ардақты 
жандардың ақ батасы мен 
жүрекжарды әңгімесі көпке 
ой саларлық мәні мен ма-
ғынасы жарасын тапқан әр 

сөз байламы – уақыт өткен 
сайын құнын жоғалтпайтын 
рухани мұра. Бір ғұмырдың 
белестерін артқа тастаған 
әжелер еңбек жолымен ғана 
емес, адамдық қалпымен 
де көпке үлгі болып отыр.  
Осындай жүздесулерде ұр-
пақтар арасындағы алтын 
арқау үзілмей, кешегі еңбек 
адамдарының өнегесі бүгінгі 
буынға жетіп отырғаны көңіл 
қуантады. 

Ақерке  Ғилымхан

Өзекті мәселелер талқыланды  

Кезектен тыс XХХХI сессия

Тазалыққа табанды қадам

Жаңақала ауданында аудан 
әкімінің төрағалығымен кезекті 
аппараттық кеңес өтті. Жиынға 
бөлім басшылары, мекеме ди-
ректорлары мен ауылдық округ 
әкімдері қатысты. Күн тәртібін-
де ауданның тыныс-тіршілігіне 
тікелей қатысты екі маңызды 
мәселе қаралды: 2026 жыл-
ғы суға шомылу маусымының 
қорытындысы және алдағы 
2026-2027 жылдардағы қысқы 
жылыту кезеңіне дайындық ба-
рысы, сондай-ақ аумақтағы ве-
теринариялық ахуалдың жай-
күйі талқыланды.  Жаз айында 
аудан аумағында суға шомылу 
маусымы барысында қауіпсіз-
дік пен профилактикалық ша-
раларға басымдық берілді. 
Шомылуға тыйым салынған 
орындарға 60 белгі мен 9 ақ-
параттық баннер орнатылып, 
120-дан астам рейдтік іс-шара 
өткізілген.  Аудандық полиция, 
ТЖБ өкілдері және өзге де ме-
кемелер тарапынан бақылау 
жұмыстары үздіксіз жүргізіліп, 
су айдындарында қауіпсіздік 
талаптарын бұзғандарға қатыс-
ты 11 әкімшілік хаттама толты-
рылған.

Бүгінгі таңда жаз мезгілінде 
орын алып жатқан жағдайлар-
ды ескере отырып, балалардың 
қауіпсіздігін қамтамасыз ету 
басты міндеттердің бірі болып 

Таяуда аудан әкімдігінің үл-
кен мәжіліс залында мәслихат-
тың кезектен тыс ХХХХI сессия 
отырысы өтті. Жиынға аудан 
әкімінің орынбасары Руслан  
Ғұмар және мәслихаттың 11 
депутатының 7-еуі қатысты. 
Сессияны мәслихат төрағасы-
ның міндетін уақытша атқару-
шы Айбек Тасанов жүргізді.

Алғашқы мәселе бойынша 
С.Меңдешев ауылдық округінің 
әкімі Абзал Ахметов: «Басты 
мақсатымыз – ауыл халқының 
санын арттыру. Бүгінде ауыл-
дық округтегі тұрғындар саны 
1031 адамға жетті. Ауылда 
баспана құрылысы қарқынды 
жүріп жатыр. 2024 жылдан бас-
тап осы уақытқа дейін 11 екі 
пәтерлі тұрғын үй пайдалану-
ға берілді. Соның нәтижесінде 
көшіп келушілер қатары кө-
бейді. Мәселен, таяуда аудан 
орталығынан 2 отбасы қоныс 
аударып келсе, тағы 2 отбасы 
жақын арада көшіп келмек. Бұл 
отбасылардың барлығы – ха-
лықтың әлеуметтік осал тобына 
жататын азаматтар. Тұрғындар-
дың артуы мектептегі бала са-
нынан да байқалады. 2025-2026 
оқу жылында 141 оқушы білім 
алса, ағымдағы оқу жылында 
бала саны 161-ге жетті. Мұны-
мен қоса, елді мекенді көркейту 
мен инфрақұрылымды дамыту 
бағытында да біршама ауқымды 
жобалар жүзеге асты. «Таза Қа-
зақстан» акциясы аясында тұ-
рақты түрде сенбіліктер ұйым-
дастырылып тұрады. Ауылдық 
округтегі барлық әлеуметтік ны-
санның маңы көгалдандырыл-
ды. Тұрғындар үшін 600 метр 
жаяу жүргіншілер жолы (тро-
туар) салынды. Ауылымыздағы 
ең ірі жобалардың бірі ретінде 
148 баған мен 5 трансформатор 
толығымен жаңартылды деп 
есеп берді.

Пятимар ауылдық округі 
әкімінің міндетін уақытша ат-
қарушы Фариза Тілешова: «Қа-
ладан - ауылға» бағдарламасы 
бойынша 2025-2026 жылдары 
ауылдық округте ақпараттық-
түсіндіру және ұйымдастыру 
жұмыстары жүргізілгенімен, 
аталған жоба шеңберінде 
қаладан ауылға тұрақты тұ-
руға көшіп келген азаматтар 
тіркелген жоқ. Сонымен қа-
тар есепті кезеңде Пятимар 
ауылдық округінде халықтың 
әлеуметтік осал топтарына ар-
налған тұрғын үйлер салынған 
жоқ. Тұрғындар арасында тұр-
ғын үй мәселесі бойынша тиісті 
түсіндіру жұмыстары жүргізіл-
генімен, сұраныстың болмауы-
на байланысты бұл санаттағы 
азаматтарға баспана салу жұ-

мыстары жүзеге асырылмады.
Сонымен бірге «Ауыл ама-

наты» бағдарламасы аясында 
2026 жылы ауылдың 2 тұрғы-
нының несие өтініші мақұлдан-
ды. Оның біреуі дөңгелек жөн-
деу (шиномонтаж) ісін ашса, 
екіншісі ұсақ мал өсіру бағыты 
бойынша бөлінген қаражат-
ты алып, қазіргі уақытта төрт 
түлікті сатып алу жұмыстарын 
жүргізіп жатыр.

Инвестиция тарту бағыты 
бойынша, 2026 жылы ауылдық 
округтегі ауыл шаруашылы-
ғы тауар өндірушілер шаруа-
шылықты тиімді жүргізу және 
техникалық базаны жаңарту 
мақсатында 3 трактор мен 3 
ауыл шаруашылығы техникасы 
сатып алынды деп хабарлама 
жасады.

Үшінші мәселеде «Жаңақала 
аудандық мәслихаты аппара-
ты» мемлекеттік мекемесінің 
ережесін бекіту туралы Жаңа-
қала аудандық мәслихат аппа-
ратының басшысы Алтынбек 
Шайхиев хабарлама жасады. 

Төртінші мәселе бойынша 
аудандық мәслихат депута-
ты Бегайым Есенғалиеваның 
өкілеттігін мерзімінен бұрын 
тоқтату жайы қарастырылып, 
бұл жөнінде Жаңақала ауда-
нының аумақтық сайлау ко-
миссиясы төрағасының орын-
басары Есенболат Еслямов: 
«ҚР Жергілікті мемлекеттік 
басқару және өзін-өзі басқару 
туралы» Қазақстан Республи-
касы заңының 20-бабы 3-тар-
мағының  1,8 тармақшалары-
на және 4-тармағына сәйкес, 
Жаңақала ауданының аумақ-
тық сайлау комиссиясы шешім 
етеді:

1. Жаңақала аудандық мәс-
лихатының №9 сайлау округі 
бойынша депутаты Бегайым 
Есенғалиеваның өкілеттігін мер- 
зімінен бұрын тоқтатуға әке-
летін негіз туындады деп 
белгіленсін.

2. Жаңақала аудандық мәс-
лихатының №9 сайлау округі 
бойынша депутаты Бегайым 
Төлеуғалиқызының өкілеттігін 
мерзімінен бұрын тоқтату ту-
ралы ұсыным Жаңақала аудан-
дық мәслихатына хабарлан- 
сын.

3. Осы шешім қол қойған 
күннен бастап күшіне енеді.

Негіздеме:  Бегайым Есенға- 
лиеваның 07.09.2026 жылы 
жазған өтініші» деді. Жиын 
барысында аталаған мәселе-
лер депутаттар тарапынан 
қолдау тауып, бірауыздан қа-
былданды.

Аянат САДЫҚ

Мемлекет басшысы Қасым-
Жомарт Тоқаевтың бастамасы-
мен қолға алынған «Таза Қа-
зақстан» республикалық эколо-
гиялық акциясы аясында ауда-
нымызда ауқымды тазалық әрі 
көркейту-көгалдандыру жұмыс-
тары қарқынды жүргізілуде.

Экологиялық мәдениетті қа-
лыптастыру, қоршаған ортаны 
қорғау және туған өлкеге де-
ген сүйіспеншілікті арттыруды 
көздейтін бұл игі бастамаға 
ауданымыздағы барлық мем-
лекеттік мекемелер, білім беру 
мен денсаулық сақтау ұйымда-
ры белсене үн қосып, 500-ден 
астам адам жұмылдырылды. 
Әрбір ұжым жоғары азаматтық 
жауапкершілік пен белсенділік 
танытып, өздеріне бекітілген 
аумақтар мен ғимарат маңа-
йында ауқымды сенбілік ұйым-
дастырды.

Сенбілік барысында мекеме 

қала береді. Осы орайда қо-
ғамдағы өзекті жағдайларға 
байланысты балаларды жүзуге 
бейімдеу мақсатында Қызыло-
ба ауылының әкімі Теміржан 
Серіков жазғы лагерьде  суға 
түсу мәдениетін және практи-
калық тұрғыда жүзіп үйретуді 
ұсынды.  Сонымен қатар атал-
мыш ауылдық округтің өзен 
жағалауында қауіпсіз, арнайы  
шомылу орны жоқтығын тілге 
тиек етті. Аудандық қоғамдық 
кеңес төрағасы Руслан Қа-
натұлы көшелерде орналасқан 
бейнебақылау камераларының 
толық жұмыс істеп тұрғанына 
көз жеткізіп, олардың үздіксіз 
қызметін ұдайы тексеріп тұру-
ды ұсынды.

 Сондай-ақ  аудандағы 105 
жылыту қазандығын қысқа 
әзірлеу жұмыстары жоспар бо-
йынша жүргізілуде. Оның ішін-
де білім беру саласында - 42, 
мәдениетте - 27, денсаулық 
сақтауда 36 қазандық қамтыл-

ған. Сонымен қатар жылыту 
маусымында өрттің алдын алу 
мақсатында әлеуметтік осал 
топтағы отбасылардың үйлерін 
аралау, датчиктер орнату жұ-
мыстары жалғасуда. Бүгінгі 
таңда 33 отбасы анықталып, 
оның 19-ына 2025 жылы, 14-не 
ағымдағы жылы  улы газ дат-

чиктері орнатылды. Аудандық 
ветеринарлық станция басшысы 
Мейрамбек Қадырбековтің  баян- 
дауынша, жылдың 8 айында 
ауданда ірі қараның аса қауіпті 
және жұқпалы аурулардың ал-
дын алу бойынша кешенді вете-
ринариялық-профилактикалық 
және диагностикалық іс-шара-
лар атқарылған. Құтыру, аусыл, 
сібір жарасы сияқты ауруларға 
қарсы мыңдаған мал басы вак-
цинацияланды. Диагностикалық 
зерттеулер барысында бруцел-
лез ауруы оң нәтиже берген 
жануарлар тиісті талаптарға 
сай уақтылы оқшауландырыл-
ды. Төрт түлікті бірдейлендіру 
мақсатында 2 112 бас ірі қара 
мен 318 бас жылқыға флиппер 
тағылған. 

Жиын барысында қатысушы-
лар баяндамашыларға  көкей-
лерінде туындаған сұрақтарын 
қойып, аудан әкімі Алпамыс 
Көшкінбаев нақты тапсырмалар 
жүктеді.

Айгерім  Төлепова 

қызметкерлері аула ішіндегі 
тұрмыстық қатты қалдықтар 
мен кепкен шөптерді, қурай-
ларды толығымен жинап, ағаш 
түптерін әктеп, жасыл желек-
терді суарды. Сондай-ақ кеп-
кен ағаш бұтақтары кесіліп, 
ғимарат айналасын көркейту 
және аббаттандыру жұмыстары 
жүргізіліп, 15 тонна қоқыс пен 
тұрмыстық қатты қалдықтар 

арнайы полигондарға шыға-
рылды.

Айта кету керек, экология-
лық мәдениетті қалыптастыру-
ға бағытталған бұл шара тек 
біркүндік науқан емес. Аудан 
бойынша 2026 жылғы 16 қыркү-
йектегі №111-Ө өкіміне сәйкес, 
2026 жылдың 19 қыркүйегінен 
28 қарашасына дейінгі аралық-
та санитарлық-экологиялық ай-
лығы болып жарияланды. Ме-
кеме ұжымдары өзіне қарасты 
аумақтарды ретке келтіріп қана 
қоймай, жергілікті тұрғындарға 
туған жерді таза ұстаудың, қор-
шаған ортаға ұқыпты қараудың 
маңыздылығын кеңінен ұғын-
дыруда.

«Таза Қазақстан» акциясы 
алдағы уақытта да өз жалғасын 
тауып, ауданымыздың одан әрі 
өркендеуі мен тазалығына зор 
үлес қоса бермек. Туған өл-
кеміздің көркі мен тазалығы – 
баршамызға ортақ іс.

Райхан  ХАМЗИНА

Тамыры  терең  тағылым
ұрпаққа  ұлағат

Елі сыйлаған 
Есенғабыл

Қазақ халқы қашанда қа-
риясын қадір тұтып, үлкеннің 
батасын береке санаған. «Ба-
таменен ел көгерер, жаңбыр-
менен жер көгерер» деген 
тәмсілдің өзі халқымыздың 
ақсақал сөзін қаншалықты жо-
ғары бағалағанын аңғартады. 
Уақыт өткен сайын қатары 
сиреп бара жатқан ата-әже-
леріміздің қадір-қасиетін ұлық-
тап, ұлағатты жолына тағзым 
ету – кейінгі буынның парызы. 
Осындай өнегелі дәстүрді жал-
ғап, ел ішінде батагөйлігімен 
танылып жүрген қарияның бі-
рі – сексеннің сеңгірінен асқан  
Есенғабыл ата.

Ол 1941 жылы 2 маусымда 
Октябрь колхозы, Есенғұл жа-
зық құмында (қазіргі Көпжасар 
ауылына қарасты) қарапайым 
отбасында дүниеге келген. 
Әкесі майдан даласында көз 
жұмып, отбасына оралмаған. 

Жалғыз ағасы көлік апатынан 
мерт болып, бала Есенғабыл 
анасына сүйеу болып ерте есей- 
ді. Зайыбы Фаузия Әйіпқызымен 
1967 жылы 10 қаңтарда шаңы-
рақ көтеріп, сыйластық пен са-
бырды серік еткен ерлі-зайып-
ты 4 ұл мен 4 қыз тәрбиелеген. 
Ұлын ұяға, қызын қияға қон-
дырған Есенғабыл ата жұбайы 
өмірден өткен соң сол перзент-
терден тараған 12 немере мен 
15 жиеннің ортасында берекелі 
ғұмыр кешуде. 

Ақсақал бозбала шағында 
ауыл шаруашылығы технику-
мын зоотехник мамандығы бо-
йынша тәмамдап, алған білімін 
еңбекпен ұштастырды. Алғаш-
қы жұмысын колхоз кезінде 
механизатор болып бастап, 
маңдай терімен елдің ыры-
сын еселеуге атсалысты. 1970 
жылдан зейнет жасына дейін 
47 жыл «Бірлік» мал зауытын-

да есепші-бухгалтер, бас зоо-
техник қызметін атқарып, ұзақ 
жыл бойы абыройлы еңбек етті. 
Есеп-қисаптың жауапкершілігін 
арқалаған Есенғабыл ата өз ісі-
не ұқыптылығымен, тиянақты-
лығымен танылды.  

2004 жылы еңбек жолын 
аяқтағаннан кейін де қолы қалт 
етсе, кітап оқып, рухани дү-
ниесін байытудан жалықпайды. 
Көп оқығанын жиын-тойларда-
ғы сөз саптауынан да байқау-
ға болады. Әсіресе, қазақтың 
небір тағылымды баталарын 
жатқа айтып, кез келген қуа-
нышты сәтте ақжолтай тілегін 
арнай жөнеледі. Бір батада 
елдің амандығын, бірінде ұр-
пақтың өркендеуін тілеп, көптің 
көңілінен шығатын мәні мен 
мағынасы жарасқан сөз айта-
ды. Сондықтан бірліктіктер ел 
ішінде Есенғабыл Ибрашевты 
«Батагөй ата» деп құрметтейді. 

Бүгінде мәдени іс-шаралар мен 
түрлі байқайлардан қол үз-
бейтін Есенғабыл ата бірқатар 
сайыстарда жүлделі орындарға 
ие болып, көптің алғысына бө-
леніп жүр. 

85 жасқа келген Есенғабыл 
атаның ғибратты ғұмыры – ең-
бекпен өрілген өмірдің айғағы. 
Ақсақалдың бар байлығы – ар-
тында қалған ізгі аты, өсіп-өн-
ген ұрпағы мен  елге берген 
оң батасы. Қазіргі таңда қария 
қазақтың белгілі жазушысы 
Төлен Әбдікұлының «Парасат 

майданы» кітабын оқып жүр-
генін тілге тиек етті. Жасыңыз-
ға жас қосылып, абыройыңыз 
арта берсін, Есенғабыл ақса-
қал! Батаңыз қабыл болып, 
ұрпақ қызығын көруді жазсын! 
Мерекеңіз құтты болсын! 

Қарттар күні қарсаңында біз 
де ұлттық дәстүрді дәріптеуге 
өзіндік үлесін қосып жүрген 
абыз атаның ақ батасын ал-
дық. Ендеше, батагөй қария-
ның жас сәбиге арнаған ақ 
батасын оқырман назарына 
ұсынамыз:

Жаңа туған нәрестеге

Көтерейік білекті,
Нұрға бөлеп жүректі.
Бөбекке бата берейік,
Ағынан айтып тілекті.
Бөбегіміз сүйкімді болсын!
Өнер-білімге икемді болсын!
Бәйтеректей бойшаңданып,
Өршіл, өнерлі, өркенді болсын!
Жақсы жолды таңдасын,
Жамандық тәлім алмасын.
Даналардың дәстүрін
Жаңаласын, жалғасын!
Шұғылалы, шуақты күн кешсін.
Басын сұрт бұлт шалмасын.
Қос топшысы талмасын,
Қырандай биік самғасын!

Әмин!

1 Қазан – самайларын қырау шалып, 
жүздерін әжім басқан данагөй қариялар 
мен ақ жаулықты әжелер мерекесі. Бұл 
күн – қалыптасқан дәстүр бойынша 
көңілі кең, жүрегі мейірімге толы 
ұлт дәстүрі мен мәдениеттің бастауы 
саналатын қарияларды құрметтеу, аға 
буынның еңбегін кейінгі ұрпаққа үлгі 
ету мерекесі. Тәжірибесі мол қазыналы 
қарттардың өмір жолы біз үшін аса 
құнды. Елдің өткені мен бүгінін көрген,  
ғасырлық тарихтың куәсі болып, 
тағдырдың тарғыл сәттеріне төтеп 
берген өмір жолдары, ұлағатты сөздері 
– кейінгі ұрпаққа баға жетпес өсиет. 

 Мереке  қарсаңында Көпжасар 
ауылының тұрғыны, 96 жастағы 
батагөй әже Уәсила Байтұрғанова-
ның батасын алып, өнегелі өмір 
жолдарына назар аударған бола-
тынбыз.

Бүгінде 96 жастағы кейуана –  
отбасының ғана емес, кейінгі ұр- 
пақтың рухани тірегі. Ол 1923 
жылдың 29 қаңтарында, қазіргі 
Жаңақазан ауылындағы «Байқа-
дам» шағылы атанған елді мекен-
де дүниеге келген. Әкесі молда 

болған, анасы үй шаруасымен 
айналысқан. Балалық шақтың бал 
дәмін сезінбей өскен қайратты 
ана сұм соғыстың ащы дәмін та-
тып, ерте есейгенін есіне алды. 
Арыстан Байтұрғанов атамызбен 
бас қосып, 6 перзентті дүние-
ге әкелген. Орта мектепті толық 
аяқтамаса да, жанынан қара 
өлеңді қарша жаудырып, ақ бата-
сын аямаған Уәсила әженің бүгінгі 
ұрпаққа берген ақ тілегін жария-
лауды жөн көрдік.

Жастарға

Қазбектей елдің
 данасы болсын,

Қарабастай жұрттың 
бабасы болсын.

Елін қорғап дұшпанға 
соққы берген,

Үш жүздің, Абылайдың 
тірегі болсын.

Майлыбайдай 
ақынның жүрегі 

болсын,
Еліне Нұралыдай 

елеулі болсын.
Ағайынға жағам десе, 

қазанды болсын,
Қобыланды батырдай 

еңселі болсын.
Аллаға жағам десе, 

азанды болсын,
Халыққа жағам десе, 

әділ болсын.
Судай таза болсын, 

қорғасындай берік 
болсын.

Қажымұқандай білекті 
болсын,

Қас батырдай 
жүректі болсын!

Жаңарған өңірге

Келгенде «Жаңарған өңірім»,
Көтеріліп қалады көңілім.
Бір деммен оқып шығамын,
Кезекті нөмірін.
Газет оқып, көздің майын төгемін,
Уақытымды басылымға бөлемін.
Ауданның айнасы бұл газет,
Бар жаңалықты осыдан көремін.
Еңбекқор ұлың да, қызың да,
Жарасқан дәм менен тұзың да.
Газетті жайнатып жүр бүгін,
Білікті мамандар ұжымда.
Беретін халыққа қол ұшын,
Қуаныш сыйладың көп үшін.
Таралым көбейіп жыл сайын,
Кеңейе бергейсің өрісің.
Тербелсін газетім бесігің,
Ел-жұртқа ашық қой есігің.
Шығарып жүр жарыққа әрқашан,
Еленбей қалған қариялар есімін.
Оқыған бай, кедей, малшысы,
Көзінің таусылған тамшысы.
Жазушы – тілшілер көбейіп,
Асқақтай бер, ауданның жаршысы.

Уасила БАЙТҰРҒАНОВА, 
зейнеткер

Тілшілер  қосыны

«Ұстаз болу – жүректің 
батырлығы» демекші, ұс-
таздық мамандық – тек бі- 
лім берумен шектелмей- 
тін, болашақ ұрпақтың бо-
йына адамгершілік, пара-
саттылық пен білім нәрі-
мен сусындататын қастерлі 
әрі жауапты жұмыс. «Ел 
болашағы жақсы ұстаз-
дың қолында» екені бар-
шамызға аян. Сондық-
тан елімізде ұстаз еңбегін 
жоғары бағалап, «Ұстаз 
мәртебесі» туралы заң да 
қабылданды. Әлеуметтік 
жағдайын көтеру де басты 
мақсаттардың бірі. Олар – 
әрбір  шәкірттің арманы-
на қанат бітіріп, өмірлік 
жолын айқындауға көмек- 
тесетін шамшырақ. Ал қа-
зан айының алғашқы жек-
сенбісі ұстаздар қауымын 
ұлықтап, бас иетін ерекше 
күн.  Оқытушылардың кәсі-
би мерекесі. 

Осы орайда өз ісіне адал, 
жүрегі білім мен тәрбие деп 
соққан дара тұлғалардың бі- 
рі – Жаңақала ЖООБ мек-
тебі-нің әдістемелік оқу ісі жө- 
ніндегі орынбасары Гүлмира  
Набидоллақызы туралы сыр 
шертпекпіз. 1978 жылы Жа-
ңақала ауданының Бірлік ауы-
лында  дүниеге келген. Ба-ла 
күнінен зерек, білімге құштар 
болып өскен ол М.Мирманов 
мектебінің негізгі сатысын үз-
дік аяқтап, болашағын ағар-
тушылықпен байланыстыруды 
ұйғарды. 1993-1997 жылда-
ры Орал педагогикалық кол-
леджін, ал 2002 жылы Батыс 
Қазақстан мемлекеттік уни-
верситетін «Үздік дипломмен» 
тәмамдап, білім ордасына үл-
кен арманмен аяқ басты. Еңбек 
жолын Ю.Гагарин бастауыш 
мектебінде тәлімгер болып 
бастаған жас маман бірте-бір-
те өзінің іскерлігімен, балаға 
деген мейірімімен көзге түсті. 
Бастауыш сынып мұғалімі, бір-
лестік жетекшісі  сатыларынан 
өтіп, бүгінгі таңда Жаңақала 
ЖООБ мектебінде әдістемелік 
оқу ісі жөніндегі орынбасары 
лауазымында мектептің білім 
сапасын арттыруға мол үлес 
қосып келеді.

Адам өміріндегі ең қымбат, 
ең ыстық кезең – балалық шақ 
болса, сол балалық шақтың 
біліммен көктеген көктемі – 
мектеп босағасын аттаған сәт-
тен басталады. Ал кішкентай 
бүлдіршіннің қолынан ұстап, 
тақтадағы алғашқы «А» әрпін 
үйрету, оның кішкентай жүрегі-

не ғылымға деген сүйіспеншілік 
дәнін егу – үлкен жүректілікті 
талап етеді. Шын мәнінде, ұс-
таз болу – жай ғана мамандық 
емес, ол –  үлкен жауапкершілік 
екенін Гүлмира ұстаз жақсы 
түсінеді. Ойын баласы әлемді 
енді танып жатқан шақта оған 
жол сілтеп, білім нәрімен сусын-
дату, білуге деген қызығушы-
лығын сөндіріп алмай, өмірлік 
сапарға бағыт беру – бастауыш  
сынып мұғалімінің еншісіне бұ-
йырған қасиетті де ауыр жүк. 
Осы жауапты жолда ол 30 жыл-
ға жуық уақыт бойы қандай 
жағдай болмасын балалардың 
жанынан табылып,  оқуға деген 
құштарлықтарын ашып келеді. 

Жемісті   жылдар
Оның 30 жылға жуық еңбек 

өтілі – тек жылдар тізбегі емес, 
толағай табыстар мен ізденіс-
тердің жемісі. Шын мәнінде, 
баладан тек талап ете бермей, 
ең алдымен өзі үлгі болуды 
басты ұстаным еткен Гүлмира 
Набидоллақызы әрқашан білім 
мен өнер жарыстарында ал-
дыңғы қатардан көрініп ке-
леді. Себебі өз кәсібін сүйетін 
мұғалім ғана ұмтылыс пен да-
мудың шынайы үлгісін көрсете 
алады. Осы ұстанымының ар-
қасында ол 2009 жылы аудан-
дық «Жыл мұғалімі» байқауын-
да ІІ орынды, 2014 жылы оқу 
ісі орынбасарлары жарысында 
І орынды иеленді. Тоқырау-
ды білмейтін тынымсыз ізденіс 
оны 2019 жылы республикалық 
«ПедСтарт» олимпиадасында  
ІІ орынға және облыстық «Үздік 
бейнесабақ» байқауында ІІ 
орынды қанжығасына байлады.

Уақыт ағымынан қалмай, 
заман талабына сай өз білімін 
үнемі шыңдап отыратын кейіп-
керіміз 2022 жылы облыстық 
«Алтын тұғыр» математикалық 
олимпиадасында ІІ орынды 

алды. Арада жылдар өтсе де, 
өзін-өзі дамытудан талмаған 
ұстаз 2024 жылы аймақтық 
конференцияда жетекші мек-
теп жобасы бойынша І орынды 
иеленіп, кезекті биігін бағын-
дырды.  Педагогиканың жаңа 
тынысы саналатын «Lesson 
Study» – сабақты зерттеу бағы-
тын да ол мектеп өміріне шебер 
енгізе білді. Өзі зерттеп  және 
үйрене отырып, 2024 жылы 
«Назарбаев Зияткерлік мек-
тептері» ұйымдастырған кон-
ференцияда баяндама жасап, 
2025 жылы Алматы қаласында 
өткен республикалық алқалы 
жиында өзінің бай тәжірибесі-
мен бөлісті.

Десек те, өн бойынан биік 
парасаттылық пен білімділікті 
көрсетіп, шәкіртке өз ісімен 
үлгі болған ұстаз үшін ең үл-
кен қуаныш – баулыған өрен-
дерінің биіктен көрген сәті. 
Гүлмира Набидоллақызы – әр 
баланың бойындағы бұғып 
жатқан дарын шырағын жаза 
баспай байқайтын сезімтал, 
әр бүлдіршіннің тілін таба бі-
летін ерекше жүректі ұстаз. 
Оның шексіз сабырлылығы мен 
тынымсыз еңбекқорлығы кіш-
кентай шәкірттеріне сенімділік 
сыйлап, білімге деген құштар-
лығын арттыра түседі. Сөзіміз-
ге дәлел болсын ол кісінің 
тәлімгерлігімен «Кенгуру-ма-
тематик» марафонында  оқу-
шылары топ жарып, аудандық 
«inter junior» байқауында да 
ұстаз мерейін өсіріп I, II орын-
дарды иеленген. Бүгінде оның 
алғашқы шәкірттері әр салада 
өз ісінің білікті маманы болып, 
еліміздің дамуына үлес қосып 
келеді. 

Ұстаздың осы бір тыным-
сыз еңбегі, мектептің әдісте-
мелік жұмысын жүйелеп, жас 
мұғалімдердің кәсіби өсуіне 
қосқан үлесі елеусіз қалмады. 

Ол – аудан әкімінің, «ADILET» 
партиясының алғыс хаттары-
мен, ҚР Кәсіподағының Құрмет 
грамотасымен және облыстық 
білім басқармасы марапаттары-
ның иегері.

Өмірдің әрбір белесінде қа-
сыңнан табылып, қуанышың-
ды еселеп, мұңыңды бөлісетін 
адал достардың болуы – баға 
жетпес бақыт. Жанына әрда-
йым жақсы жандарды жинай 
білетін, айналасына шуақ пен 
жылулық шашып, маңайында-
ғыларға мейіріммен қарайтын 
сондай сирек тұлғалар болады. 
Осындай асыл қасиеттерімен 
ерекшеленетін жан жайында, 
сонау студенттік шақтан бас-
талған берік достық пен ыстық 
естеліктер туралы оның жан 
құрбысы әрі әріптесі Гүлбар-
шын Ильясова тебірене сыр 
шертеді:

«Ұстаздық  жолдағы аяу-
лы әріптесім – Гүлмира  
Набидоллақызы. Оны студент-
тік кезден білемін. Бірге білім 
алып, бір топта оқып, бүгінде 
бір салада еңбек етіп жүр-
ген жанның бірі ретінде оның 
бойындағы ерекше қасиет-
терін жақсы білемін. Гүлмира 
екеуміздің студенттік кезіміз-
ден қалған ең жылы естелік-
тердің бірі – бір пәтерде бірге 
тұрғанымыз. Сабақтан кейін 
қыздарымыз кітаптарын құ-
шақтап, ертеңгі сабаққа да-
йындалып отыратын. Ал мен 
олардың қастарында отырып, 
әңгіме айтып, күлдіріп, көңіл-

дерін көтеріп жүретінмін.  Бір 
қызығы, олар сабақ оқып, 
дайындалып отырғанда, мен 
«Сендер оқи беріңдер, тамақ-
тарың дайын болады» деп ас 
үйге кіріп кететінмін. Тамақта-
рын пісіріп, шайларын дайын-
дап, өзімше «біздің студенттік 
асханамыздың меңгерушісі» 
болып жүретінмін. Гүлмира 
болса, сондай кезде де тыным 
таппайтын. Бір жағынан, саба-
ғын оқып, бір жағынан, менің 
әзілдеріме күліп, бәріне үлге-
ретін. Оның сол кездің өзінде 
алғырлығы мен пысықтығы 
байқалатын. Қазір сол күн-
дерді еске алсақ, еріксіз кү-
леміз. Қарапайым ғана бір пә-
тердегі студенттік күндер бізге 
үлкен достықтың, сыйластық-
тың және бірге өткізген ең ба-
қытты шақтардың естелігі бо-
лып қалды. Бүгінде топтасым 
ғана емес, әріптесім әрі жан 
досым болып жүрген Гүлмира-
ның орны мен үшін ерекше».

«Ұстаздық еткен жалықпас, 
үйретуден балаға» демекші, 
Гүлмира Набидоллақызы – 
бүгінде мектептің алтын дің-
гегі, әріптестерінің ақылшы-
сы, шәкірттерінің арқау етер 
панасы. Ұстаздар мерекесі 
қарсаңында жүрегі білім деп 
соққан ардақты жанға сар-
қылмас қуат, отбасына аман-
дық, еңбегіне береке тілейміз. 
Шәкірттерінің жеңісті қуаны-
шы таусылмасын!

Айгерім  ТӨЛЕПОВА

Жүрек кілтін 
тапқан жан

Тыныш дәліз. Әр сы-
ныпта сабақ жүріп 
жатыр. Сол тыныш-

тықтан  оқушылардың жарқын 
дауысы естіледі. Бұл  бос оты-
рып шулау емес, мұғаліммен 
бірлескен биологиялық тәжіри-
беге ерекше қызығушылықтан 
шығып жатқан сабақ кезіндегі 
шу еді. Кабинеттің алдына 
екпіндей жеткен мен кілт тоқ-
тадым.  Себебі сынып бөлмесін-
де жүріп жатқан оқушы мен мұ-
ғалімнің үйлесімді жарасымын, 
бірлескен жұмысының нәти-
жесімен бөлісіп жатқан шабыт-
ты шағын  бұзғым келмеді. Ар-
тынша күй күмбірімен астасқан 
қоңырау үні естілді де, сабаққа 
керекті құралдарын құшағына 
қысқан мұғалім есіктен шығып, 
мұғалімдер бөлмесіне беттеді. 
Жүзінде нәтижелі сабағынан 
алған толқынысы бар. Бұл №3 
жалпы орта білім беретін мек-
тептің биология пәнінің педа-
гог-зерттеуші ұстазы  Ботакөз 
Батырғалиқызы Насиболла еді.  

Ауданымыздағы  бірлігімен 
іргелі  елге айналған құт ме-
кен Мәстексай ауылында 1993 
жылы дүниеге келген  Бота-
көз Батырғалиқызы Насиболла 
ата-анасының жұмыс бабымен 
іргелес жатқан Мұқыр ауылын-
да өсіп,  Ә.Жангелдин атында-
ғы жалпы орта білім беретін 
мектебінде, кейін С.Меңдешев 
атындағы жалпы орта білім бе-

ретін мектебін-
де оқып, 

білім алады. Жасынан салмақ-
ты, әр қадамын байыппен ба-
сатын Ботакөз мектеп бітірген 
соң,  2011 жылы М.Өтемісұлы 
атындағы Батыс  Қазақстан 
университетіне биология пәні 
мұғалімі мамандығы бойын-
ша  оқуға түседі. 2015 жылы 
биология пәні  мұғалімі  ма-
мандығын меңгерген жалынды 
жас алғашқы еңбек жолын өзі  
оқып, білім алған қасиетті қара 
шаңырағы Ә.Жангелдин атын-
дағы жалпы орта білім беретін 
мектебінен бастайды.

2017 жылы жұбайы Азат  
Қанатұлы мен тұрмыс құрып, 
2019 жылы Жаңақала ауданы 
орталығындағы №3 жалпы ор- 
та білім беретін мектебіне ма-
мандығы бойынша жұмысқа 
орналасады. Жұбайы Азат – 
Жаңақала колледжінің  алғаш- 
қы әскери дайындық пәнінің 
мұғалімі. Бүгінде үш сәбиін  ұлт-
тық құндылықтармен сусын- 
дата тәрбиелеп отырған жас 
ұстаздар  отбасының  отанасы 
Ботакөз Батырғалиқызының  
ұстаздық сүрлеуінің айқында-
лып, айналасына үлгі берер 
сара жолға бағытталуына ана-
сы Фархинур Ғалымжанқызының 
зор ықпалы бар деуге болады. 
Олай дейтін себебім: Фархи-
нур Абжалелова – биология-
география пәнінің мұғалімі 
болып, аудан ұстаздары ара-
сында өзіндік қолтаңбасын 
қалдырған, саналы ғұмырын 
ұстаздық мамандыққа арна-

ған  ардагер ұстаз. «Ұс-
тазы жақсының – ұс- 

танымы жақсы»де- 
гендей, Ботакөз 

Батырғалиқызының ізденіспен 
пен жаңалықтарға толы  әр 
сабағы оқушыны алға жете-
леп, ынтасын аша түскендей. 
5-сыныптан бастап тәрбие-
леп, жетекшілік етіп келе 
жатқан оқушылары бүгінде 
9-сыныпта оқиды. Оқушы-
ларының ішінен Кәусар Қа-
лижанқызының ұстазына шә- 
кірттік бағасы мен алғысын 
еркін айтып, «Ұстаз – шәкірт 
жүрегіне білімнің ғана емес, 
жылулық пен сенімнің де шы-
рағын жағатын ерекше жан. 
Біздің сынып үшін Ботакөз Ба-
тырғалиқызы да осындай жү-
регімізден ерекше орын алған 
ұстаз. Ботакөз Батырғалиқы-
зының  қасиеті – талапшылды- 
ғы мен мейірімділігін қатар 
ұстай білуі. Ол бізден жақсы 
нәтиже күтеді, бірақ сол нәти-
жеге жетуімізге өзі де барын-
ша көмектеседі. Әр оқушының 
қабілетін байқап, өзіне деген 
сенімін арттыра біледі. Оның 
әрбір ескертуінің артында бізді 
сынау емес, керісінше жақсы 
жаққа бағыттау ниеті тұрға-
нын түсінемін. Біз үшін Ботакөз  
Батырғалиқызы  ұстаз болудан  
бөлек, өзімізге сенім арта ала-
тын, әрдайым бағыт көрсете 
алатын адам болғанымен  қым-
бат. Біз сыныбымызбен   Бота-
көз Батырғалиқызын   тек білім 
беріп қана қоймай, өзімізге 
сенуді, жауапкершілікті және 
алға ұмтылуды үйретіп жүр-
гені үшін бағалаймыз. Біз үшін 
ұстаздың әр сабағының, ке-
ңесі мен сөзінің  өзіндік орны 
бар. Осындай ұстазымыз әрі 
сынып жетекшіміз болғаны-
на біз қуанамыз», – дейді ди-
ректорың тәрбие ісі жөніндегі 

орынбасары Әсел Есентайқызы 
да: «Ботакөз Батырғалиқызы – 
жаңашыл, тың бастамалары 
мен идеясы терең мұғалім, әрі 
сынып жетекші. Әр оқушысы-
ның бойындағы қабілетін ашу-
да шығармашылықпен жұмыс 
жасайды. Қоғамда болып жат-
қан  келеңсіздіктерді тәрбиесі-
не арқау еткен ұстаз, ұлттық 
құндылықтарды  мектеп пен 
отбасы арасында ұштастыруды 
қолдап,  өз тарапынан жаңа-
лыққа ұмтылған маман – өте 
мұқият, еңбекқор жан. Мектеп-
тегі оқушыларына терең білім 
бере жүріп,  өз шаңырағындағы 
балаларын ұлттық құндылыққа 
тәрбиелеуде. Қарапайым от-
басында мал ұстау, сиыр сауу, 
малды сойып, оның етін бап-
тау, малдың қарынын тазалап, 
оған ежелгі ата-бабалар жо-
лымен құрт, май сақтау секілді 
ұлттық құндылықтарымызды 
дәріптеп, оны балаларына үй-
ретуі  -  Азат  пен Ботакөздің 
ұрпақ тәрбиесіне бей-жай қа-
рамайтын ата-ана екенінің дә-
лелі», – деген пікірімен бөлісті. 
Ботакөз Батырғалиқызы:  «Бос 
уақытымда отбасыммен уақыт 
өткізгенді,  қазақ әдебиетінің 
жазушыларының кітабын оқы-
ғанды және өз кәсіби білімімді 
жетілдіргенді ұнатамын. Әсі-
ресе, жаңа әдіс-тәсілдер іздеп, 
сабақтарыма қызықты идеялар 
дайындауға уақыт бөлемін. 
Бүгінгі ұстаздың басты ұста-
нымы – оқушыны дайын 
біліммен ғана қамта-
масыз ету емес, оның 
ойлануына, ізденуіне 
және өз мүмкіндігін 

Бала 
бапкері 
Ботакөз

ашуға жағдай жасау. Диплом – 
мұғалім болудың бастауы ғана. 
Шәкірт жүрегінен орын алу 
үшін ең алдымен балаға деген 
шынайы сүйіспеншілік, мейірім, 
сабыр және өз ісіңе адалдық қа-
жет. Мұғалім оқушыға тек пәнді 
үйретіп қана қоймай, оның тұл-
ға болып қалыптасуына ықпал 
етеді. Сондықтан нағыз ұстаз – 
шәкіртіне білім беріп қана қой-
май, оның жүрегіне жол таба 
алған ұстаз», – деген  ақжар-
ма пікірімен бөлісті.  Бұл – бо-
лашағын  байыппен  баптап, 
оң шешімін еркін айта білетін 
ұстаздың сөзі. Әр қадамымен  
алға ұмтылып, сабағын жәй 45 
минутта өте шығатын қалыпты 
сабақтан тәжірибелік-зерттеу 
сабағына айналдыра білген із-
денімпаз жігерлі жасқа шығар-
машылық шабыты шарықтап, 
болашақтың баласын біліммен 
баптаудағы бағдарлы ісіне  биік 
белестер тілейміз!

  
Рая  ЖҰМАҒАЛИЕВА, 

№3 жалпы орта білім  
беретін мектептің   

мұғалімі, газеттің штаттан  
тыс тілшісі

Сөз  өнерінде  қалған 
жарқын  із

 Сөз ұстаған бабалар аманатын қаншама буын арқа-
лап, қазақ тілі мен әдебиетінің інжулерін бүгінгі күнге 
жеткізіп, ұрпақ санасына сіңіріп келеді. Оны  қадір 
тұтып, қазақтың тілі мен әдебиетін ұрпаққа ұлықтаған 
жандардың арасында ардагер ұстаз Орынғали  
Әйіпұлы да бар. Өзі өмір сүрген, еңбек еткен кезең-
дерде ұстаздық қызметін арым деп, сөздің құдіретін 
жаным деп бағалаған асыл азаматтың есімі шәкірттер 
санасынан еш өшкен емес.

Бүгінгі күні арамызда 
болса, 85-тің төріне шы- 
ғып, ұрпақтары мен 

шәкірттерінің арасында маңда-
йы жарқырып, қазақы қалжың 
мен сөз өнерінің қаймағын бұз-
бай елге абыз болып отырар ма 
еді?! 

Орынғали Әйіпұлы Аюпов –  
1941 жылы 30 қыркүйекте Жа-
ңақала ауданы Жуантөбе ауыл-
дық советіне қарасты 11-ауыл-
дың Ахмет мектебі деген жерде 
дүниеге келген. Әке-шешесі 
колхозда жұмыс істеген. 1948 
жылы Балапан елді мекеніндегі 
Энгельс атындағы бастауыш 
мектептің 1-класына оқуға алы-
нып, осы мектепті 1952 жылы 
бітіріп шықты. 1952 жылы Көп-
жасар ауылындағы «Жігер» 
жетіжылдық мектебінің 5-кла-
сына оқуға алынып, 1955 жылы 
аяқтады. 1955 жылы Мәстексай 
орта мектебінің 8-сыныбына қа-
былданып, 1958 жылы бітірді. 
Осы жылы мектеп бітірушілер 
облыс бойынша механизатор 
боламыз деп үндеу қабылдап,   
1958-59 жылдары Орда ауда-
нындағы ауыл шаруашылығын 
механикаландыру училищесін-
де оқып шықты. 1958 жылдан 
Буденый атындағы колхозда 
тракторшы болып жұмыс істеп, 
1962 жылдың қараша айында 
Кеңес әскері қатарына алынып, 

Оралдың А.Пушкин атындағы 
педагогикалық институтына, 
тарих-филология факультетіне 
оқуға түсті. 1967 жылы 1 қыр-
күйекте Д.Нұрпейісова сегіз-
жылдық мектебіне мұғалім 
болып орналасты. 1970 жылы 
аудандық оқу бөлімі бұйрығы-
мен Саралжын бастауыш мек-
тебінде ұстаздық етті. 1976 
жылы аудандық оқу бөлімінің 
ұйғаруымен Мортық сегізжыл-
дық мектебіне директор бо-
лып тағайындалды. 1979 жылы 
Дина Нұрпейісова мектебіне 
қайтадан оралып, өмірінің со-
ңына дейін осы мектепте қыз-
мет етті. 

Аяулы әкенің Марфуға ана-
мен бірге өсіріп-өндірген ұл-
қыздарының 3-еуі жоғары бі-
лімді, 5-еуі арнаулы орта білім 
алған. Ұрпақтары облысымыз-
дың әр түрлі салаларында ең-
бек етуде. Соның ішінде 1 ұл, 
1 қызы ұстаздық жолын жалға-
ған. Күні бүгін 6 қыз, 2 ұлынан, 
8 баласынан тараған 15 жиен, 
11 немере, 9 жиеншары бар.

Жуырда ұстаздың 85-ке то-
луына орай Көпжасар ауылын-
да тағылымға толы еске алу 
кеші өтті. «Сөз өнерінде қал-
ған із» атты еске алу кешінің 
мәні мен маңызы өзгеше бол-
ды. Ұстаздың ұрпақтары мен 
шәкірттері бас қосып, ыстық 

естеліктер айтылып, Орынғали 
Әйіпұлының өнегелі өмірі келер 
ұрпаққа кеңінен ұлықталды. 
Шәкірттерінің ыстық ықыласын 
көріп, «Бір әріп үйреткенге, 
қырық жыл тағзым ет» деген 
бабалар сөзінің тамырды дөп 
басып айтылғандығына көз 
жеткіздік. Кешті Орынғали әке-
мен 54 жыл бір шаңырақ астын-
да өмір сүріп, азаматын ардақ 
тұтқан асыл жар, Марфуға ана 
ашып, жиылған жұртшылыққа 
алғысын білдірді. Сөз тізгінін 
одан әрі Көпжасар ауылдық ок-
ругінің әкімі Нұрбол Серікұлы 
жалғап, ұстаздық қызметпен 
ғана жүрмей, ауылдың қо-
ғамдық, рухани өміріне де ат-
салысқан өлшеусіз еңбегіне 
тоқталды. Ауданының ардагер 
ұстаздар ұйымының төрайымы, 
«Білім беру ісінің үздігі» шәкірті 
Рая Қайратқызы ардагер ұс-
таздардың алғысын жеткізді. 
Естеліктер легін ұзақ жыл 
қызмет еткен алтын ұясы –  
Д.Нұрпейісова атындағы ЖОББ 
мектебі ұжымы, әріптестері 
атынан қазақ тілі мен әдебиеті 
пәнінің мұғалімі Кенже Орын-
басарқызы жалғады. Сондай-
ақ бейнеролик арқылы әріп-
тесі, қарындасы ардагер ұстаз 
Мәрия Қабекешқызы да тебіре-
не толғанып, естелігімен  бөліс-
ті.  

Жоғарыда айтып өткендей, 
Орынғали Әйіпұлының әде-
биетке деген құрметі орасан 
зор. Әрдайым Абайды үлгі тұ-
тып, насихаттағанын шәкірт-
тері мен ұрпақтары тілге тиек 
етті. Бүгінгі күні біздің «Толық 
адам концепциясы» деп айдар 
тағып, ұлы Абайды дәріптеуіміз 
ұстаздың методикасымен үндес 

дер едім. Көз көргендердің сөзі-
не сүйенсек, аузынан Абайды 
тастамай ардақ тұтып насихат-
тауы, одан қалса «Абай жолы» 
романын қадыр тұтуы сол ізгі 
тәрбиенің белгісі деп білемін. 
Қыздарына Ұлжан, Тоғжан деп 
немерелеріне Зере, Еркежан 
деп ат қоюы да әдебиетке де-
ген құрметі емес пе?! Кеңес 
одағы тұсында еңбек етіп, ұр-
пақ бойына қазақтың рухани 
құндылығын сіңіріп, тілге, әде-
биетке деген құштарлықты оя-
тып, ұлтты сүюге тәрбиелеу де 
үлкен ерлік деп бағалаймын. 

Ұстаздың болмысы тұрғы-
сында айтылған естеліктер 
әзілге ұштаса кетті. Тірісінде 
айналасына шуағын шашып, 
жаспен де, кәрімен де әзіл жа-
растырып, өмір сүрген ұстаз-
дың шәкірттері мен туыстарына 
әдемі ат қою да өнер деп ба-
ғалар едім. Сондай  теңеу ал-
ғандардың бірі мен едім. Бала 
болсам да, жиен деп әзілдеп 
«Қожалақ Күлкілеков» дейтін 
еді. Бала кезімде түсінбесем 
де, ер жете келе Бейімбет  
Майлиннің «Азамат Азаматович» 
романының басты кейіпкері 
екенін аңғардым. Жәй әзіл ар-
қылы да қазақ әдебиетінің ірі 
өкілінің кітабын насихаттауы-
нан-ақ қаншалықты сөз өнерін 
қадір тұтқандығын аңғаруға бо-

лады. Бұл тек бір ғана мысал. 
Қаншама кейіпкерлер арамыз-
да өмір сүріп жүр екен? Кейін-
нен мен де «Рахманов ағай» 
дейтін болдым. Бір марқайып 
қалушы еді. 

Бұл кештің бізге берген 
тағы бір жаңалығы, ұстаздың 
Ахмет Байтұрсынов жасаған 
төте жазуын терең меңгеруі 
еді. Былайғы жұрт біле бер-
мейтін бұл өнері өз бойында 
кетпей, Мұса ағамызға үйретуі 
де орасан зор еңбек дер едім. 
Дәстүрлі ислам дінін зерделеп, 
ізденіп жүрген кітапқұмар Мұса  
Бақтығалиевтің ізденісін бай-
қап, төте жазудың араб графи-
касына жақындығын ескеріп, 
өзіне шәкірт етіп таңдай білуі 
де ұстазға тән байқампазды-
ғын көрсетеді. Кеште сөз алған 
Мұса аға да ұстаз рухына алғы-
сын білдірді. 

Түстен кейін мектеп спортза-
лында Орынғали Аюповты еске 
алуға арналған волейболдан 
турнир ұйымдастырылып, ауыл 
спортшылары бақ сынады. Нә-
тижесінде І орынды «Ж.Бай-
мұқанова көшесі» командасы,  
ІІ орынды «Ғ. Бисенгалиев кө-
шесі» командасы, ІІІ орынды 
«Көпжасар көшесі» команда-
сы иеленсе, «Үздік қорғаушы» 
аталымын Шыңғыс Бисекешев,  
«Үздік ойыншы» аталымын 
Марат Қарабалин, «Үздік бай-
ланыстырушы» аталымын  
Мадияр Сәменұлы иеленіп, ұр- 
пақтары атынан қаржылай 
сыйлықтармен  марапатталды.

Ұстазды ұлықтаған шәкірттер 
мен әкені ардақтаған ұрпақта- 
ры аман болсын. Орынғали 
Әйіпұлы – шәкірт  жүрегіне жол 
таба білген, қазақ сөз өнерінің 
қасиетін ұғынған, сөз өнерінде 
жарқын із қалдырған ардақты 
азамат. Ешқашан ұмытылмай-
тын, өшпейтін тұлға. Ұстаздың 
жаны жәннатта, иманы жолдас 
болсын.

Азамат БАҚИЕВ, 
Д. Нұрпейісова атындағы 

мектептің ұстазы

 Сатқали келіні Сапарова Зоя 
Нұрмұқанқызын  дүниеден өткені-
не 15 жыл болуына орай сағына еске 
аламыз.

Адам мәңгі жүрмейді бұл жалғанда,
Көнеміз ғой тағдырдың салғанына.
Көзімізге ып-ыстық жас келеді,
Өзіңізді сағынып еске алғанда

Еске алушылар: 
Сапаровтар әулеті

Жаңақала аудандық мәслихатының сайлау комиссияларындағы
бос орындар туралы хабарламасы

Мемлекеттік қызметтер көрсету: 

қолжетімділік  пен  сапа –  
басты  назарда

Қазіргі таңда Қазақстан Рес-
публикасында мемлекеттік қыз- 
меттерді цифрландыру және 
олардың сапасын арттыру мем-
лекеттік саясаттың басым ба-
ғыттарының біріне айналды. 
Мемлекет азаматтарға қолай-
лы жағдай жасау мақсатында 
көрсетілетін қызметтерді оңай 
әрі жылдам алуға мүмкіндік бе-
ретін жүйелі шараларды іске 
асырып келеді.

Жаңақала аудандық сани-
тариялық-эпидемиологиялық 
бақылау басқармасымен ха-
лықтың санитариялық-эпиде-
миологиялық саламаттылығы 
саласында келесі мемлекеттік 
қызметтердің түрлері көрсеті- 
леді:

– эпидемиялық мәні жоға-
ры объектінің халықтың сани-
тариялық-эпидемиологиялық 
саламаттылығы саласындағы 
нормативтік- құқықтық акті-
лерге сәйкестігі туралы сани-
тариялық-эпидемиологиялық 
қорытынды беру;

– қоршаған ортаға, санита-
риялық қорғау аймақтары мен 
санитариялық-қорғаныш ай-
мақтарына зиянды заттар мен 
физикалық факторлардың жол 
берілетін шекті шығарынды-
лары мен жол берілетін шекті 
төгінділері жөніндегі норма-
тивтік құжаттама жобаларына, 
шикізаттың жаңа түрлеріне 

және өнімнің халықтың сани-
тариялық-эпидемиологиялық 
саламаттылығы саласындағы 
нормативтік-құқықтық актілер-
ге санитариялық-эпидемиоло-
гиялық қорытынды беру;

– халықтың санитариялық-
эпидемиологиялық саламатты-
лығы саласындағы мемлекеттік 
бақылау мен қадағалауға жа-
татын тамақ өнімін өндіру объ-
ектісіне есептік нөмір беру.

Мемлекеттік қызметтер көр-
сетуге өтініш үйден шықпай-ақ 
«электронды үкімет» – www.
egov.kz веб-порталы арқылы 
беріле алады, бұл ретте мем-
лекеттік көрсетілетін қызметтің 
нәтижесі көрсетілетін қызметті 
берушінің уәкілетті тұлғасының 

электронды цифрлық қолтаңба-
сымен куәландырылған элект-
ронды құжат нысанында көр-
сетілетін қызметті алушының 
«жеке кабинетіне» жіберіледі.

Мемлекеттік қызмет көрсету 
мәселелері бойынша анықта-
малық қызметтердің байланыс 
телефондары «электронды үкі- 
меттің» www.egov.kz, www.
elicense.kz веб-порталы арқылы 
Қазақстан Республикасы Ден-
саулық сақтау министрлігінің 
интернет-ресурстарында көр-
сетілген.

Н.Бисенбай,
Жаңақала аудандық  

санитариялық-эпидемио-
логиялық бақылау 

басқармасының басшысы 

Қазақстан Республикасының «Қазақстан 
Республикасындағы сайлау туралы» консти-
туциялық заңының 10-бабының 3-тармағына 
сәйкес, Жаңақала аудандық мәслихаты төмен-
де көрсетілген сайлау комиссияларында бос 
орындар бары туралы хабарлайды: 

1. №113 Мектеп учаскелік сайлау комиссия-
сының құрамына – 1 орын;

2. №121 Жаңақазан учаскелік сайлау ко-
миссиясының құрамына – 1 орын;

3. №129 Қызылоба учаскелік сайлау комис-
сиясының құрамына – 1 орын.

Жаңақала аудандық мәслихаты саяси пар- 
тиялардан немесе өзге де қоғамдық бірлестік- 
терден сайлау комиссияларының құрамына 
үміткерлер туралы ұсыныстарды 2026 жылғы 
2 қазаннан бастап 2026 жылғы 17 қа- 
занға дейін қабылдайды. 

Саяси партиялар, өзге қоғамдық бірлестік-
тер, олардың құрылымдық бөлімшелері және 

жоғары тұрған сайлау комиссиялары мәсли-
хатқа келесі құжаттарды тапсырады:

1) белгіленген нысан бойынша сайлау ко-
миссияларының құрамына кандидатуралар 
туралы электронды және қағаз форматтағы 
мәліметтер;

2) тиiстi сайлау комиссияларының құрамы-
на кандидаттарды ұсыну туралы саяси партия-
ның, қоғамдық бiрлестiктiң немесе олардың 
филиалдарының (өкiлдiктерiнiң) шешiмi, жо-
ғары тұрған сайлау комиссиясының шешiмiнен 
үзiндi көшiрме;

3) саяси партияны, қоғамдық бірлестікті не-
месе олардың филиалдарын (өкілдіктерін) тір-
кеу туралы  құжаттың көшірмесі;

4) кандидаттардың сайлау комиссиясының 
жұмысына қатысуға келісім беру туралы белгі-
ленген нысан бойынша өтініштері.

Хабарламаның толық мәтіні, өтініш ныса-
ны, қосымша ақпараттар Жаңақала аудандық 
мәслихатының ресми сайтында 2026 жылдың  
1 қазан күні жарияланды.

Жаңақала аудандық мәслихаты

Хабарландыру
«Пятимар ауылдық округі әкімі аппараты» ММ-нің иелігіндегі ҚТҚ 

полигонына арналып жасалған қоршаған ортаға әсер ету рұқсатын 
алу материалдарына ашық отырыс түрінде қоғамдық тыңдаулар 
өткізілетінін хабарлайды. 

Өткізу орны: Батыс Қазақстан облысы, Жаңақала ауданы, Пяти-
мар ауылдық округі, Пятимар ауылы, көшесі Мамен, үй 17 (әкімдік 
ғимаратында) 

Өткізу күні мен уақыты: 2026 жыл 9 қараша сағат 11:00-де. 
Конферецияға онлайн қосылу: 
https://us05web.zoom.us/j/88179999761?pwd=ADCwQBi0dg6yJS7X

yLXlBSukXRbfzV.1
Идентификатор конференции: 881 7999 9761
Кіру коды: 6qfUfK
Қоғамдық тыңдауға жіберілген құжаттармен келесі порталда та-

нысуға болады https://ndbecology.gov.kz/, сондай-ақ Жергілікті атқа-
рушы орган «Батыс Қазақстан облысының Табиғи ресурстар және 
табиғат пайдалануды реттеу басқармасы» ММ сайтының «қоғамдық 
тыңдау» бөлімінің сайтында https://www.gov.kz/memleket/entities/
bko-zher-paidalanuy?lang=ru танысуға болады е-mail: zko_forest@
bko.gov.kz.    

Бастамашы: «Пятимар ауылдық округі әкімі аппараты» ММ, ме-
кен-жайы: БҚО, Жаңақала ауданы, Пятимар ауылдық округі, Пяти-
мар ауылы, көшесі Мамен, үй 17 БСН 050140005706, тел. 8-71141-
24203

Орындаушы: «Tabigat8» ЖК, Шымкент қ., 189 кв, 33 үй. тел. 
+77711515038. Email: zhadra_140992@inbox.ru.

«Пятимар ауылдық округі әкімі аппараты» ММ барлық тілек білді-
рушілерді қоғамдық тыңдауларға қатысуға шақырады. Барлық мүд-
делі тұлғалар өздерінің ескертулері мен ұсыныстарын келесі элект-
рондық пошта мекен-жайы бойынша енгізе алады: zko_forest@bko.
gov.kz

Қоғамдық  тыңдауларға шығарылатын қағаз жүзіндегі материал-
дармен БҚО, Жаңақала ауданы, Пятимар ауылдық округі, Пятимар 
ауылы, көшесі Мамен, үй 17 мекен-жайы бойынша танысуға болады. 
Барлық сұрақтар бойынша мына телефонға: 8-71141-24203

Полигонның географиялық координатасы: 
Ендік: 49°30›39.05»С
Белдік: 50°31›35.32»В

Объявление
ГУ  «Аппарат акима Пятимарского сельского округа» объявляет о 

проведении общественных слушаний в форме открытого собрания 
по проектным материалам для получения разрешения на воздейст-
вие для полигона ТБО. 

Место проведения: Западно-Казахстанская область, Жангалинс-
кий район, Пятимарский с.о., с. Пятимар, улица Мамен 17 (в здание 
акимата).

Дата и время проведения: 9 ноябрь 2026 года в 11:00. 
Подключиться к конференции  

https://us05web.zoom.us/j/88179999761?pwd=ADCwQBi0dg6yJS7XyL
XlBSukXRbfzV.1

Идентификатор конференции: 881 7999 9761
Код доступа: 6qfUfK 
С материалами, выносимыми на общественные слушания, можно 

ознакомиться на Едином экологическом портале https://ndbecology.
gov.kz/, а также на сайте https://www.gov.kz/memleket/entities/bko-
zher-paidalanuy?lang=ru Местного Исполнительного Органа ГУ «Уп-
равление природных ресурсов и регулирования природопользова-
ния Западно-Казахстанской области» e-mail: zko_forest@bko.gov.kz 
в разделе  «Общественные слушания».           

Инициатор: ГУ  «Аппарат акима Пятимарского сельского округа» 
адрес: ЗКО, Жангалинский район, Пятимарский с.о., с. Пятимар, 
улица Мамен 17 БИН 050140005706, тел. 8-71141-24203

Исполнитель проекта: ИП «Tabigat8», г. Шымкент, 189 квартал, 
дом 33 тел. +77711515038. Email: zhadra_140992@inbox.ru

ГУ «Аппарат акима Пятимарского сельского округа» приглашает 
всех желающих принять участие в общественных слушаниях. Все 
заинтересованные лица могут внести свои замечания и предложе-
ния, отправив их на электронную почту: zko_forest@bko.gov.kz

С материалами проекта в бумажном виде можно ознакомиться 
по адресу: ЗКО, Жангалинский район, Пятимарский с.о., с. Пяти-
мар, улица Мамен 17. По всем вопросам обращаться по телефонам: 
8-71141-24203

Географические координаты полигона.: 
Широта: 49°30›39.05»С
Долгота: 50°31›35.32»В

Еңбек күніне орай «Ең-
бегімен елді ұлықтаған 
жан» атты тағылым-

ды кездесу кеші өтті. Кештің 
қадірлі қонағы – ұзақ  жыл 
бойы кітапхана саласында ең-
бек еткен ардагер кітапханашы 
Зарима Муфтағадамқызы.

Зарима Муфтағадамқызы 
1947 жылы 9 мамырда Фурма-
нов ауданындағы Пятимар ауы-
лында дүниеге келген. 1965 
жылы Пятимар орта мектебін 
тәмамдап, 1967 жылы Орал 
бухгалтерлер дайындайтын 
мектебінен есепші-бухгалтер 
мамандығын алып шыққан.

Еңбек жолын 1967 жылы 
«Пятимар» совхозындағы бала-
бақшада есепші болып баста-
ған. 1968 жылы Пятимар бай-
ланыс бөлімінде телефонистка 
болып қызмет атқарып, 1973 
жылы Пятимар рабкоопының 
кітап дүкеніне дүкенші болып 

ауысқан. Ал оның кітапхана 
саласындағы еңбек жолы 1984 
жылдың 2 наурызынан бастал-
ды. Осы күні №20 филиал – Пя-
тимар ауылдық кітапханасына 
кітапханашы болып жұмысқа 
орналасып, сүйікті мамандығы-
на бар ғұмырын арнады. Кітап-
ханада 22 жыл еңбек етіп, 2006 
жылы зейнеткерлікке шық- 
ты.

Жиырма екі жыл ішінде За-
рима Муфтағадамқызы талай 
оқырманға кітап ұсынды, олар-
дың рухани дүниесін байытуға 
өз үлесін қосты. Кітапханадағы 
әр күні ізденіске, оқырманмен 
қарым-қатынасқа және кітап-
қа деген сүйіспеншілікке толы 
болды.

Кездесу кешінде ардагер кі-
тапханашы өзінің еңбек жолын-
дағы естеліктерімен бөлісіп, 
кітапхана саласында қызмет 
атқарған жылдарын тебіреніс-

Кітапхана – адамзаттың  
рухани қазынасын 
сақтап, ұрпақтан-ұрпаққа 
жеткізетін қасиетті мекен. 
Кітап сөрелеріндегі әрбір 
туындының оқырман 
жүрегіне жол табуына 
себепші болып жүрген 
кітапханашылардың 
еңбегі қашанда 
құрметке лайық. 
Өйткені кітапханашы – 
кітап  пен оқырманды 
байланыстыратын алтын 
көпір.

Осындай қасиетті сала-
ның қыр-сырын мең- 
геріп, саналы ғұмы-

рының талай жылын кітапхана 
ісіне арнаған жанның бірі – 
Гүлбаршын Серікқызы. Ол 1965 
жылы 4 қазанда Батыс Қазақ- 
стан облысы, Жаңақала ау-
даны, Жаңақазан ауылдық 
округінде дүниеге келген. 
1973-1983 жылдар аралығын-
да С.Киров атындағы   жалпы 
орта білім беретін мектепте 
білім алып, мектеп қабырға-
сынан кейін кітапхана сала-
сына деген қызығушылығын 
кәсіби мамандыққа ұштастыра 
білді. 1983-1985 жылдар ара-
лығында Орал қаласындағы 
Мәдени ағарту училищесінің 
кітапхана ісі мамандығы бойын-
ша білім алды.  Еңбек жолын 

пен еске алды. Қазіргі кітапха-
на мен бұрынғы кітапхананың 
айырмашылығы, сол кезеңдегі 
оқырмандар, кітап қоры мен 
жұмыс барысы туралы қызықты 
әңгімелер айтылды.

Кешке қатысушылар Зари-
ма Муфтағадамқызының өмір 
жолы мен еңбек тәжірибесінен 
тағылым алды. Еңбек адамына 
деген құрмет білдіріліп, арда-
герге жылы лебіздер айтылды.

Кітаппен  бірге  өткен  жылдар

Руханият  жолындағы 
ғибратты  ғұмыр

1985-1986 жылдары аудандық 
орталықтандырылған кітапха-
на жүйесінде библиограф қыз-
метінен бастады.  1986-1990 
жылдары Жаңақазан ауылдық 
кітапханасында кітапханашы 
мамандығы бойынша қызмет 
атқарды. Ізденісі мен кәсіби 
біліміне сүйенген Гүлбаршын 
Серікқызы 1990-1994 жылда-
ры Жәңгір хан атындағы Батыс 
Қазақстан аграрлық-техника-
лық университет кітапханасы-
ның кітапханашысы қызметін 
атқарып, білім ордасының  
оқырмандарына сапалы қыз-
мет көрсетуге өз үлесін қосты. 
1994-1995 жылдары аудандық 
білім беру мекемесінде оқушы-
лар үйінің директоры қызметін 
атқарса, 1996-2008 жылдары 
М.Жүнісов атындағы ЖОББ 
мектеп кітапханасында кітап-
хана меңгерушісі болып ең-
бек етті. 2011-2017 жылдары  
Д.Қонаев атындағы  №44 мек-
теп-гимназиясында кітапхана 
меңгерушісі қызметін атқарған.

2017 жылы аудандық орта-
лықтандырылған кітапхана жү-

йесінде библиограф қызметі-
нен бастап, осы бағытта өзіне 
жүктелген міндеттерді үлкен 
жауапкершілікпен атқара білді. 
Әсіресе мерзімді басылымдар-
мен жұмыс жасаудағы еңбегі 
айрықша атап өтуге тұрарлық. 
Ол әр жылдағы жарық көрген 
газет-журналдарды мұқият 
жинақтап, олардың сақталуы-
на ерекше  мән берді. Жыл-
дар бойы қорда жинақталған 
мерзімді басылымдарды тү-
гендеп, рет-ретімен жүйелеп, 
тақырыптық және хронология-
лық тәртіпке келтірді. Бүгінгі 
сол жинақталған мерзімді ба-
сылымдар өңірдің тарихынан 
сыр шертетін, өткен күндердің 
тынысын жеткізетін құнды ру-
хани мұра. Кітапхананың негізгі 
бағыттарының бірі – туған  өл-
кенің тарихын зерделеп, оны 
кейінгі ұрпаққа жеткізу. Осы 
орайда Гүлбаршын Серікқызы 
өлкетану бағытындағы жұмыс-
тарға да ерекше көңіл бөліп, 
аудан тарихына қатысты құнды 
деректерді жинақтап, зерттеп, 
жүйелеуге белсене атсалысты. 

Ауданның тарихына байла-
нысты мәліметтерді іздестіріп, 
тарихи тұлғалар, елге еңбегі 
сіңген азаматтар, ақын-жазу-
шылар, өнер және мәдениет 
қайраткерлері туралы дерек-
терді жинады. Сонымен қатар 
туған жердегі тарихи-мәдени 
ескерткіштер, қасиетті орын-
дар, елді мекендердің тарихы 
мен шежіресіне қатысты мате-
риалдарды жинақтап, өлкетану 
қорын толықтыруға өз үлесін 
қосты. Әрбір маңызды іс-ша-
раның тақырыбына сай кітап 
көрмелерін ұйымдастырып, кі-
тапхана қорындағы құнды әде-
биеттерді іріктеп, оқырман на-
зарына ұсынуға ерекше жауап-
кершілікпен қарады. Облыс, 
аудан деңгейінде өткізілген 
әртүрлі семинарларға қатысып, 
тәжірибе алмасып отырды. 
2025 жылдан бастап кітапха-
на жүйесінің құжаттарды өң-
деу және жинақтау бөлімінің 
редакторы қызметін атқарып, 
өз ісіне жауапкершілікпен қа-
рап келеді. Құжаттарды өңдеу 
барысында да ұқыптылық пен 

тиянақтылықты басты орынға 
қойып, әрбір жұмысты жауап-
кершілікпен орындауға дағды-
ланған. Осы жылдың мамыр 
айынан бастап балалар кітап-
ханасының кітапханашысы ре- 
тінде еңбек етуде. Балалар 
кітапханасындағы өткізілетін 
түрлі әдеби-танымдық, мәде-
ни-көпшілік іс-шараларға қа-
тысып, әсіресе «Әже,   ертегі  
оқып берші» айдары бойынша 
бүлдіршіндерге ертегі оқып, 
олардың қиялына қанат бітіріп, 
кітап әлеміне қызығулышылы-
ғын арттырып келеді. Ертегі 
оқу арқылы  балаларға ерекше 
әсер сыйлап, ұлттық тәрбиенің, 
үлкен мен кішінің арасындағы 
сабақтастықтың  маңызын көр-
сете түсті. Осылайша, Гүлбар-
шын Серікқызының кітапхана 
саласындағы ұзақ жылғы еңбек 
жолы – адалдық  пен жауап-
кершіліктің, ізденіс пен кәсіби 
шеберліктің жарқын үлгісі. Өз 
ісіне үлкен жауапкершілікпен 
қарап, кітапхана қорын то-
лықтыруға, тарихи-өлкетану 
материалдарын жинақтауға, 
рухани құндылықтарды на-
сихаттауға және оқырманға 
сапалы қызмет көрсетуге бар 
күш-жігерін арнады. Көпжыл-
дық еңбегі елге, жерге, кітапқа 
деген сүйіспеншілікпен астасып  
жатты. Әріптестер арасында 
іскерлігімен, қарапайымдылы-
ғымен, адамгершілік қасиеті-
мен құрметке ие болып, кейінгі 
буын мамандарға өзінің еңбек-
қорлығымен үлгі бола білді.

Зейнет – еңбектің  соңы емес, 
мағыналы ғұмырдың жаңа бір 
белесі. Осы жаңа белесіңізде 
көп жылғы еңбегіңіздің жемісін 
көріп, отбасыңыздың ортасын-
да немере-шөбере қызығына 
бөленіп отыра беріңіз. Деніңіз-
ге саулық, көңіліңізге тыныш-
тық  тілеймін!

Жазира  Ермекқызы,
аудандық орталық кітап-

ханасының оқырмандарға
қызмет көрсету бөлімінің 

жас ұрпақты еңбекке, жауап-

